
Европскый збор солідаріты
Ґрантова підпора на реалізацію проєктів є 
фінанцована із средств Европской унії.  

О ПРОҐРАМІ 
ЕЗС ся замірює на підпору солідаріты в европскій сполочности, причім підпорує 
анґажованя молодых людей і орґанізацій в доступных і высокоякостных актівітах. 
Таксамо дає можность молодым людём помагати при рїшаню комплікованых 
сітуацій в цїлій Европі. Посередництвом проґраму можуть молоды люде 
реалізовати добровольницькы актівіты на Словеньску або в країнах ЕУ або 
зреалізовати властный проєкт у сферї солідаріты.



ЯК ТО ФУНҐУЄ?
Молоды люде од 17 до 30 років ся можуть зареґістровати до датабазы на порталї 
Европского збору солідаріты: https://europa.eu/youth/solidarity_sk.
Акредітованы орґанізації, котры мають приступ до датабазы, можуть вызвати 
зареґістрованы особы у віцї 18 аж 30 років, жебы ся запоїли до конкретных проєктів 
у сферї солідаріты. Тоты орґанізації можуть тыж зверейнёвати можности на порталї, 
также молоды люде, котры суть зареґістрованы в датабазї, можуть на понукы гнедь 
реаґовати.

ШТО Є ПОДСТАТОВ АКТІВІТ ЕЗС?
ДОБРОВОЛЬНИЦЬКЫ АКТІВІТЫ

Індівідуалне добровольництво дає можность молодым людём анґажовати ся в 
каждоденній роботї орґанізацій по добу од 2 до 12 місяцїв а в дакотрых припадах 
од 2 і веце тыжднїв. Участници можуть ся анґажовати врамках добровольницькых 
актівіт в загранічу або в країнї, в якій жыють на проєктах, якы ся дотуляють тем 
соціалной інклузії, жывотного окружіня, културы і многых далшых.

Добровольницькы актівіты гуманітарной помочі суть актівіты, якы допомагають к 
подаваню гуманітарной помочі заміряной на охрану жывота, превенцію людьского 
страданя, утриманя достойности і посилнїня огроженых комуніт. Тоты проєкты мож 
реалізовати лем в країнах мімо ЕУ а віковый ліміт є посунутый аж на 35 років.

Кошты на уквартелёваня і страву суть фінанцованы з ґранту. Участници тыж 
дістануть малу фінанчну підпору на особны кошты. Орґанізації забезпечать 
участникови поіщіня, языковый курз і можуть му дати і додаточну підпору, кедь то 
участник выжадує.



ПРОЄКТЫ У СФЕРЇ СОЛІДАРІТЫ
Проєкты у сферї солідаріты ініціує, розвивать і реалізує ґрупа мінімално пятёх 
молодых людей, котры хотять досягнути позітівну зміну у своїй містній комунітї. 
Суть реалізованы на добу 2 аж 12 місяцїв. Молоды люде, котры хотять зрелізовати 
проєкты у сферї солідаріты ся мусять зареґістровати на порталї Европского збору 
солідаріты.

ХТО МОЖЕ БРАТИ УЧАСТЬ НА АКТІВІТАХ?
ДОБРОВОЛЬНИЦЬКЫ АКТІВІТЫ

Брати участь на них можуть молоды люде од 18 – 30 років і орґанізації із слїдуючіх 
проґрамовых і партнерьскых країн:
• членьскы штаты Европской унії;
• Турецько і Северна Македонія;
• Ліхтенштайн, Ісланд і Норьско;
• Албаньско, Босна і Герцеґовина, Косово, Чорна Гора, Сербія;
• Арменьско, Азербайджан, Білорусія, Ґрузія, Молдавія, Україна;
• Алжір, Еґіпт, Ізраел, Йорданьско, Лібанон, Лібія, Мароко, Палестина, Сірія, Туніс;
• Російска федерація.

ПРОЄКТЫ У СФЕРЇ СОЛІДАРІТЫ
Брати участь на них можуть молоды люде у віцї 18 – 30 років, котры жыють в 
країнах запоєных до проґраму. Далшы інформації о компетентных участницькых 
і партнерьскых країнах і крітеріях леґітімности найдете в актуалнім Проводнику 
проґрамом Европского збору солідаріты.

ЯК МОЖ СТАТИ ЧАСТЁВ ПРОҐРАМУ ЕЗС?
МОЛОДЫ ЛЮДЕ

Молоды люде ся можуть зареґістровати на порталї Европского збору солідаріты і 
выглядати в нїм про себе можности, якы їм найвеце пасують. Ґрупа молодых людей 
або орґанізація в їх менї може у становленых термінах на передкладаня пожадати 
о фінанцованя Проєкту у сферї солідаріты.

ОРҐАНІЗАЦІЇ

Орґанізації, котры беруть участь на актівіатах Европского збору солідаріты – 
добровольництво – мусять здобыти Значку якости. Значка якости дає заруку 
дотримованя прінціпів і цїлїв Европского збору солідаріты. Орґанізації подають 
жадости о Значку якости Народній аґентурї у своїх країнах. Жадости о Значку 
якости мож подавати безперерывно.

Будьяка верейна або сукромна орґанізація з членьского штату ЕУ, котра має Значку 
якости, може в становленых термінах передкладовати жадости о фінанцованя 
про добровольницькы актівіты. Орґанізація подає свої жадости посередництвом 
онлайн формуларів Народній аґентурї в країнї, в котрій має свій центер.

Орґанізації з партнерьскых країн мімо Европской унії, котры мають Значку якости, 
ся можуть запоїти до добровольницькых актівіт як партнеры.



Глядаш можности, як здобыти освіту або одыйти до 
заграніча?
Зачний такой теперь! Попозерай ся на можности, якы ті понукать Евродеск і 
выберь сі тоты, котры Ті найвеце пасують. Найдеш їх в части „Eurodesk vyhľadávač 
príležitostí“: www.eurodesk.eu.

Далшы інформації
Місіёв Евродеску є шырити інформованость о можностях мобіліты про молодых 
людей і мотівовати їх к актівному обчанству в Европі. 

» Кедь хочете брати участь як єднотливець, зареґіструйте ся до датабазы порталу 
Европского збору солідаріты на сторінцї:
www.europa.eu/youth/solidarity_sk”www.europa.eu/youth/solidarity_sk 

» Кедь сі хочете попозерати приручник Европского збору солідаріты, пожадати 
о ґрант або контактовати одповідны особы в Народній аґентурї, перейдийте на 
сторінку: www.zborsolidarity.eu

» Якщо ви хочете співпрацювати з Eurodesk, Словаччина, або Якщо у вас виникли 
запитання, ви можете зв’язатися:

Евродеск Словеньско

www.eurodesk.sk

Европскый портал про молодеж

www.europa.eu/youth/EU_sk

Народну аґентуру проґраму ЕУ Ерасмус+ про область молодежы і 
шпорту

www.eurodesk.sk/narodna-agentura-kontakty/

Кампань „Time to move“

www.timetomove.eurodesk.eu

Найактуалнїшы інформації все найдете на соціалных сїтях

Eurodesk Slovensko

IUVENTA – Slovenský inštitút mládeže

eurodesk_sk


